
Олай дейін десек, жыл сайын бұл 
салаға құйылып жатқан қаржының 
есебі жоқ. Түрлі бағдарламалар 
да қабылданып, ауқымды шара-
лар атқарылуда. Сонда кінәрат 
неде? Әрісін айтпағанда, Мем-
лекет басшысы Қасым-Жомарт 
Тоқаев былтырғы «Әділетті мем-
лекет. Біртұтас ел. Берекелі қоғам» 
атты Жолдауында ұлт саулығына 
басымдық беріп, медициналық 

инфрақұрылымды жақсарту, әсіре-
се, ауылдық жерлердегі ден саулық 
сақтау қызметін дамыту жөнінде 
айтып, бұл бағытта ұлттық жо-
баны жүзеге асыруды тапсыр-
ды. «Еліміздің басты құндылығы 
– адам. Бұл – айқын нәрсе. 
Сондықтан, ұлттық байлықты 
тең бөлу және баршаға бірдей 
мүмкіндік беру – реформаның бас-
ты мақсаты. Ұлт саулығы жақсы 

болса ғана, қоғам орнықты дами-
ды. Үкіметке денсаулық сақтау 
саласын және жалпы әлеуметтік 
саланы қаржыландыру жүйесін 
қайта қарауды тапсырамын. Мен 
келесі жылдан бастап ұлттық жо-
баны жүзеге асыруды тапсырдым. 
Бұл құжат, ең алдымен, ауыл тұр-
ғындарының сұранысын қанағат-
тандыруға арналған» делінген Жол-
дауда.

Жалпы Презденттің жыл 
сайынғы Жолдауларында, түрлі 
ауқымды басқосулар мен жиын-
дарда сөйлеген сөзінде денсаулық 
сақтау саласын дамыту, ұлт 
саулығын жақсарту жөнінде үнемі 
айтылып, нақты тапсырмалар 
беріліп келеді.  Сонда әлгіндей ая-
нышты жарнамалардың жиілеуінің 
себебі неде? Ауруды тап басып 
анықтағанымызбен емдеуге кел-
генде еңсеміз түсе ме? Мүмкін 
олқылық оңалтуда шығар?  Сұрақ 
көп, жауап ше?

Еңбек және әлеуметтік қорғау 
комитетінің облыс бойынша 
департаменті медициналық-әлеу-
меттік сараптама бөлімінің мәлі-
метіне сүйенсек, биылғы 1 қаң-
тардағы жағдай бойынша  өңірде 
«Мүгедектігі бар адамдардың орта-
лықтандырылған деректер банкі» 
автоматтандырылған ақпараттық 
жүйесінде тіркелген мүгедектігі бар 
адамдардың жалпы саны – 31775, 
оның ішінде ересектер – 26143, 
балалар – 5632. Облыстағы жалпы 
халық саны (832488 адам) бо йынша 
мүгедектердің үлес салмағы 3,8%-
ды құрайды. Былтырғы жылдың 
қорытындысы бойынша 2700 
адамға алғаш рет мүгедектік топ 
тағайындалған. Бұл көрсеткіш 2020 
жылы  2052 адамды құраса, 2021 
жылы 2221 адам болған. Есепті 
кезеңде 10000 халыққа шаққандағы 
алғашқы мүгедектіктің қарқынды 
көрсеткіші 32,5% құраған (рес-
публикалық көрсеткіш – 27,4%).

МҮГЕДЕКТІГІ БАР АДАМДАР 
НЕГЕ КӨБЕЙДІ?

Президент Қасым-Жомарт Тоқаев жиналған қауымды 
Мемлекеттік рәміздер күнімен құттықтап, олар егемендік пен 
елдіктің ең басты белгісі екенін атап өтті.

– Көк байрағымыз, Елтаңбамыз және Әнұранымыз – күллі 
халқымызға қастерлі нышандар. Біз үшін тәуелсіздік – ең 
қымбат құндылық, ал туымыздың асқақ желбірегені – аса биік 
мәртебе. Батыр бабаларымыз сын сағатта әрдайым бір тудың 
астында жиналған. Бөрілі байрақ күллі түркі жұртын біріктірген. 
Абылай ханның ақ туы бүкіл қазақтың басын қосқан. Алаш 
туы арыстарымыздың жігерін жанып, намысын қайраған. 
Біз бабаларымыздың даңқты жолын жалғастырып келеміз. 
Байрағымыз Біріккен Ұлттар Ұйымының төрінде тұр. Оны 
ғарышкерлеріміз көк жүзіне көтерді. Альпинистеріміз әлемнің 
ең биік шыңдарына орнатты. Спортшылар жеңіс тұғырынан 
желбіретіп, Әнұранымызды шырқатты. Күллі әлем Қазақ елін 
көк байрағына қарап танитын болды, – деді Мемлекет басшысы.

Президент қастерлі нышандарымызды құрметтеу әрбір 
азаматтың перзенттік парызы екеніне назар аударып, бүгінгі 
салтанатты рәсімнің тағылымдық мән-маңызына тоқталды.

– Біз асыл құндылықтарымызды аяқ асты етуге жол 
бермейміз. Биыл Мемлекеттік рәміздерді қорлаған адамдарды 
жазалау шаралары күшейтілді. Түсіндіру жұмыстарына ерек-
ше көңіл бөлініп жатыр. Отаншылдық Мемлекеттік рәміздерді 
қастерлеуден басталады. Біз ұлттық нышандарымызды ұлықтау 
арқылы өскелең ұрпаққа үлгі-өнеге көрсетеміз. Оларды 
отансүйгіштік, жасампаздық рухта тәрбиелейміз. Сондықтан 
бүгінгі салтанатты рәсімнің тағылымдық, тәрбиелік мәні 
айрықша, – деді Қасым-Жомарт Тоқаев.

Сонымен қатар Президент мемлекеттік рәміздер тарихы-
мызды, өзіндік болмысымызды және халқымыздың жарқын 
болашаққа ұмтылысын айғақтайтынын атап өтті.

– Мемлекеттік рәміздерде бүкіл Қазақстан халқын 
біріктіретін, жалпыұлттық бірегейлігімізді нығайтатын 
құдыретті күш бар. Айтулы мерекелер мен әлемдік дүбірлі спорт 
сайыстарында жеңіске жеткен кезде жүрегімізде Отанға деген 
сүйіспеншілік оты лаулап, елімізге деген мақтаныш сезімі пай-
да болады. Көк байрағымыз, Елтаңбамыз және Әнұранымыз – 
мемлекетіміздің мәртебесі, халқымыздың ар-намысы. Олар алға 
қарай нық қадам басып, биік мақсаттарға қол жеткізу жолында 
күш-жігер береді, – деді Президент.

Салтанатты рәсім барысында жоғары әскери оқу 
орындарының 12 үздік түлегі Қазақстан Президенті – 
Қазақстан Республикасы Қарулы Күштерінің Жоғарғы Бас 
қолбасшысының қолынан офицерлік шен алды.

Шара соңында Мемлекеттік күзет қызметінің, Қорғаныс 
және Ішкі істер министрліктерінің Құрмет қарауылы роталары 
Президент пен жиналған қауым алдынан салтанатты маршпен 
жүріп өтті.

Ту көтеру рәсіміне Парламент Мәжілісінің төрағасы Ерлан 
Қошанов, Премьер-министр Әлихан Смайылов, Мемлекеттік 
кеңесші Ерлан Қарин, Президент Әкімшілігінің Басшысы 
Олжас Бектенов, мемлекеттік органдар басшылары, Үкімет 
мүшелері, Парламент депутаттары, Мемлекеттік рәміздер мен 
ведомстволық және оларға теңестірілген өзге де наградалар ге-
ральдикасы мәселелері жөніндегі республикалық комиссия 
мүшелері, жоғары әскери оқу орындарының курсанттары мен 
олардың туыстары қатысты.

Облыс әкімі Нұрлыбек Нәлібаев 
ҚР Мемлекеттік рәміздері күні 
Қызылордадағы Рәміздер алаңында 
өткен салтанатты іс-шараға қа ты-
сып, сырбойылықтарды мерекемен 
құттықтады.

Мерекелік салтанат Әнұранмен 
басталды.

Аймақ басшысы кез келген елдің 
мемлекеттік мәртебесін айқын-
дайтын басты құндылықтары – ше-
карасы, астанасы және Мемлекеттік 
рәміздері екенін айтты.

– Президентіміз Қасым-Жомарт 
Кемелұлы «Қасиетті нышанда-
рымызда қазақтың мың жылдық 
арман-тілегі, мақсат-мұраты түгел 
тоғысқан. Көк байрағымыз – 
мызғымас мемлекеттіліктің белгісі. 
Елтаңбамыз – азаттықтың айшықты 
көрінісі. Ал Әнұранымыз – еркіндік 
пен елдіктің үні. Тәуелсіздіктің 
осы үш символы халқымызға ерек-
ше рух береді. Өйткені, бұл – 
бабаларымыздың орындалған ар-
маны», – деген болатын. Еліміздің 
басты құндылықтарын құрметтеу 
– бәріміздің перзенттік парызымыз. 
Рәміздерімізді елдігіміздің ұраны, 
патриоттығымыздың бастауы, 

Отанымыздың мақтаныш символы 
ретінде танытуымыз қажет, – деді 
Нұрлыбек Машбекұлы.

Көк Ту желбіреген күні алаңға 
келген көпшіліктің де қарасы қалың 
болды. Патриоттық іс-шара аясын-
да Отан, атамекен, туған жер туралы 
әндер шырқалды.

Мемлекеттік Ту көтерген 15-

тен астам жеңіл көлік пен 10 мото-
шабандоздың авто және мотошеруі 
жиынға ерекше сән келтірді.

Сыр өңірінде ҚР Мемлекеттік 
рәміздері күніне орай 100-ге жуық 
іс-шара ұйымдастыру жоспарланған 
болатын. «Жас Ұлан» балалар-
жасөспірімдер ұйымының және 
«Жас сарбаз» қозғалысының мү-
шелері арнайы сапта жүрді. Со-
нымен қатар Байқоңыр қаласында 
жалпыхалықтық патриоттық ша-
ралар өткізілсе, барлық аудандар-
да Елтаңба авторы, сырбойылық 
Жандарбек Мәлібековтің еңбектері 
насихатталды. Мемлекеттік Ту ав-
торы, суретші Шәкен Ниязбековтің 
85 жылдығына арналған шаралар, 
патриоттық акциялар, көрмелер 
мен танымдық сағаттар да өткізіліп, 
еліміздің айбары болған рәміздердің 
құндылығы арта түсті.

АЗАТТЫҚТЫҢ АЙШЫҚТЫ КӨРІНІСІ

РӘМІЗДЕР – 
МЕМЛЕКЕТІМІЗДІҢ 
МӘРТЕБЕСІ

Президент Қасым-Жомарт Тоқаев елордадағы 
«Атамекен» этно-мемориал кешенінде өткен 

Мемлекеттік ту көтеру рәсіміне қатысты. Ең алдымен, 
Құрмет қарауылы ротасының бастығы рәсімге 

дайындығы жөнінде Президентке рапорт берді. Содан 
кейін Мемлекеттік әнұран шырқалып, 

Көк байрағымыз көтерілді.

Sb Айдар САЙЛАУОВ,
«Сыр бойы»

Өзге елмен иық тіресіп, бәсекеге қабілеттілік артқан заманда 
рухани төлқұжатыңның болғанынан артық бақыт бар ма?! 

«Алаш туы астында», «Бөрілі байрақ» тіркестерінің қолданыста 
жүргеніне ғасырлар куә. Ал тәуелсіздік жылнамасында «Көк 

тәңірдің сыйы – Көк ту», «Елдіктің нышаны – Елтаңба», «Әлемге 
танытар Әнұран» сөздері рухтандырап келеді. Расымен 

рәміздерді сөз еткенде «ұлттық» сөзі ойға оралады. Ұлттық 
код, ұлттық болмыс, ұлттық сана... Қай рәмізді алсақ та, ұлттық 

нақыш менмұндалап тұрады. Сондықтан да Рәміздер күнінің 
еліміз үшін мерейі үстем.

Айнұр БАТТАЛОВА, 
«Сыр бойы»Sb

Бүгінде әлеуметтік желіні ашып қалсаңыз,  баласының еміне 
көмек сұрап зар жылаған ана мен саулығына сауға сұраған 

науқас жанның бейнежазбасынан көз сүрінеді. Рамазан айы 
мен Құрбан айт секілді діни мерекелерді айтпағанда, жай 

күндердің өзінде мұндай жарнамалардың жиі алдымыздан 
шығуы нені білдіреді? Елімізде ауру бала, мүгедек адамның 
соншалықты көп болғаны ма? Әлде ұлт саулығын қорғайды 

деген медицинамыздың халі мүшкіл ме?

 «Сыр бойы» газетіне 6 айға
жазылу бағасы: 

жекелер үшін – 3500 теңге.
мекемелер үшін – 4500 теңге.

ЕРЖАННЫҢ 
ЕРЛІГІ

Кеше түс кезінде әлеуметтік 
желіде полиция майорының суға 

кету қаупі төнген адамды құтқарған 
бейнежазбасы таралды. Оқиға 
Жалағаш кентінен 3 шақырым 

қашықтағы «Северный» каналында 
болған. Каналдағы су деңгейін көруге 

барған Жалағаш кентінің тұрғыны 
Данияр Бекбайдың аяғы тайып 

кеткен екен.

Сол сәтте Жалағаш аудандық полиция 
бөлімінің жергілікті полиция қызметінің 
бастығы, полиция майоры Ержан Абдра-
манов ерлікпен оны судан алып шыққан. 
Алғашқы медициналық көмек көрсетіп, 
дәрігерлерге табыстаған. Қазір Данияр 
аудандық ауруханада тексеруден өтуде. 
Жағдайы бірқалыпты.

«Судағы адамды құтқарған бейнежаз-
баны көрдім. Ол өз өмірін қатерге тігіп, 
жігітті жағаға алып шықты. Біз үшін әр 
адамның өмірі қымбат. Дер уақытында 
шешім қабылдау, әрекет ету арқылы майор 
Ержан Абдраманов адам өмірін құтқарып 
қалды. Ол дәл сол сәтте ерлік жасайын, 
елге танылайын деп ойламағаны анық. 
Бұл бейнежазба желіде тараған соң ғана ел 
білді.

Сын сағатта, қоғамның тыныштығын 
сақтауда осы сияқты қаншама ерлік жа-
салуда. Оның бәрі жарияланбайды, бірақ 
адамды аман алып қалу үшін кез келген 
полиция қызметкері дер кезінде осындай 
батыл шешім қабылдай алуы тиіс. 

Маусым басталысымен күн ысы-
ды. Судағы жазатайым оқиғалардан 
сақтанайық, ағайын. Ал полиция майоры 
Е.Абдрамановқа өз қызметіне адалдығы 
үшін алғыс айтамын», – деп жазды облыс 
әкімі Нұрлыбек Нәлібаев Facebookтегі 
жеке парақшасында.

«СБ» ақпарат

Саясат2
ҮКІМЕТ ОБЛЫС ӘКІМДІГІНДЕ

Ақтілек БІТІМБАЙ,
«Сыр бойы»Sb

АЗАТТЫҚ 
ҚОЗҒАЛЫСЫНЫҢ 
ЖАЛАУГЕРІ

Облыстық 
тарихи-өлкетану 

музейінде Серәлі 
Лапиннің туғанына 

155 жыл толуына 
орай «Азаттық 
қозғалысының 

жалаугері» атты 
дөңгелек үстел 

ұйымдастырылды.

Іс-шараға журналист, 
жазу шы Сағат Жүсіп, өлке-
танушы, Халықаралық Жазу-
шылар одағының мүшесі 
Жұмабай Әубәкір, Ә.Тәжібаев 
атындағы облыстық әмбебап 
ғылыми кітапханасының ди-
ректоры Нұрлыбек Мыңжас, 
Қорқыт ата атындағы Қы-
зылорда университетінің оқы-
ту шысы, PhD доктор Дәулет 
Омаров және облыс  тық 
тарихи-өлкетану му зейі  нің 
директоры Сапар Көзейбаев 
қатысты. 

Ең әуелі сөз алған өлке-
танушы Жұмабай Әубәкір ұлт 
зиялысының өмір жолы  мен 
еңбегіне тоқталды. 

– Серәлі Лапин – өмірін 
ұлтына арнаған тұлға. Соған 
сай өмір жолы да сан қилы. 
Ол Түркістан өлкесінде түрлі 
әкімшілік орындарда қызмет 
ете жүріп, сәулет өнері мен 
оның сырын зерттеумен 
жүйелі түрде айналысады. 
Араб, парсы тілдеріне жетік 
болған. Гөр Әмір, Регистан, 
Шаһи-Зинда кешендеріндегі, 
Көкілташ медресесі мен басқа 
да архитектуралық ескерт-
кіштердегі араб жазуларын 
оқып, орысшаға аударған 
тұңғыш ғалым. Осы арқылы 
талай ғасырдың жүзін көрген 
ғимараттардың тұрғызылған 
уақытын анықтады. Реги-
стан ансамбліндегі Шер-Дор, 
Тілла-Қари медреселерін әй-
гілі қазақ қайраткері Жалаң-
төс баһадүрдің сал дырғанын 
тапқан. Самарқанда қайтыс 
болған Серәлі қайраткерлер 
ғана жерленетін Шаһи-Зинда 
қорымында жатыр, – деді ол.

Жиынға қатысушылар 
Серәлі Мұңайтпасұлының 
қай  рат керлігі туралы тың 
де рек терді бөлісті. Лапин 
мұра  сын зерттеу, насихат-
тау жұмыстарын жүзеге асы-
ру үшін бірқатар ұсыныстар 
айтылды. Самарқан, Бұқара, 
Ташкент қаласына экспеди-
ция жасап, ұлт зиялысының 
мұрасын елге алып келу, 
сон дай-ақ, оның саяси қы-
рын ғана емес, ғылымға 
қосқан үлесін зерттеу, облыс 
орталығына ескерткішін ор-
нату мәселелері қозғалды.

– Ендігі міндет – Лапин-
дер әулетінің қазақ қоға мына 
ық палы туралы то лық қанды 
зерттеп, қайрат кердің шын 
баға сын беру. Олай дейтінім, 
Мұңайтпастың, оның әуле-
тінің тарихы толық зерт тел-
меген. Сондықтан қайрат-
кердің өмір жолына әлі де 
тереңірек үңіліп, жоғын тү-
гендеуіміз қажет. Жаңа буын 
осындай ұлт зиялыларының 
«тар жол, тайғақ кешуін» 
толық білгенде ғана ел мен 
жердің қадірін жете түсінеді, 
– деді Сағат Жүсіп.

Іс-шарада Лапиндер әуле-
тінің тарихын баяндайтын 
тарихи-танымдық көрме 
ұйым дастырылды.

Өткен жылы Прези-
дент Қасым-Жомарт Тоқаев 
Қазақстан халқының 40 
пайызға жуығы ауылда 
тұратынын мәлімдеп, Үкі-
метке ауылды дамытудың 
5 жылға арналған жоспа-
рын әзірлеуді тапсырған 
бо латын. Мемлекет бас-
шы сы «Қазақстан Рес публи -
касының ауылдық ау мақ-
тарын дамытудың 2023-2027 
жылдарға арналған тұ жырым-
дамасы туралы»  Жарлыққа 
да қол қойды. Ал оның ба-
стамасы қалай жүзеге асу-
да? Жергілікті кәсіпкерлер 
ауыл шаруашылығының қай 
бағытын дамытуға ниетті? 

Рас, ең әуелі қай кәсіпті 
бастасаң да оған қаражат ке-
рек. Ол үшін несие алмасаң, 
тіршілігің алға баспайды. Бұл 
ретте ауыл шаруашылығын да-
мытамын деген кәсіпкерлерге 
арналған түрлі бағдарламалар 
бар. «Аграрлық несие кор-
порациясы» АҚ басқарма 
төрағасының орынбасары 
Айдын Досқараевтың айту-
ынша, 2001 жылы құрылған 

корпорацияның қазіргі 
активтері 1 триллион теңгеден 
асады. Еліміз бойынша 79 
мыңға жуық кәсіпкерге  
қаржылай қолдау көрсетеді. 
Ауыл шаруашылығы үшін 
берілетін несиенің 80 пайыз 
мөлшерін қамтып отырған 
мекеме. Облыс бойынша 1,5 
мың кәсіпкер аталған корпо-
рациядан қаржылай несие 
алып, ісін дөңгелентуде. Ал 
«Қазагро» АҚ арқылы 200-
дей  кәсіпорын несие алған. 
Бұл компания лизингтік опе-
рация лар бойынша жұмыс 
жасайды. «Аграрлық не-
сие корпорациясы» АҚ  
«Агро бизнес», «Кеңдала», 
«Іскер», «Жастар несиесі» 
бағдарламалары бо йынша 
несиелендіреді. Бұл мекеме 
арқылы қалай несие алуға бо-
лады деген ой келетіні  анық. 

– Біріншіден, тікелей не-
сие береміз, одан кейін екінші 
деңгейлі банктер арқылы 
да несие беру жолдары бар. 
Мәселен, биылдан бастап 
«Кеңдала» бағдарламасы 
«Халық банк» және «Банк-

Центркредит»  арқылы жүзеге 
асырылуда. Сонымен бірге 
несиелік серіктестіктерімен 
бірге жұмыс жасаймыз. 
Қызылорда өңірінде 8 несие 
серіктестігі бар. Барлығында 
несиелік желі ашылған. Бұл 
серіктестіктер «Агро несие 
корпорациясы» арқылы 12 
млрд теңге несие берген. Со-
нымен бірге, жекеменшік 
несиелік компаниялармен, 
микроқаржы ұйымдарымен 
де бірлесе жұмыс жасай-
мыз. Биылға облысқа 9 млрд 
теңге қаржы қарастырылған. 
Қазіргі кезде оның 5 млрд 
теңгесі берілді. Қалғаны жыл 
соңына дейін беріледі. Осы 
уақытқа дейін өңірдің 311 
кәсіпкері несие алды, – дейді 
басқарма төрағасының орын-
басары. 

Саланы дамытуға беріліп 
жатқан несиені алу үшін 
банк тер әлбетте, қоятын кепіл 
сұрайды. Ал өзіңіз білетіндей 
банк ауылдағы үйлерді 
кепілге арзанға бағалайды. 
Мамандардың мәліметінше, 
бұл мәселе де шешімін тауып, 

реттелетін күн жақын. Енді 
ауылдық жерлердегі үйлер 
мен құрылыс нысандары орта 
есеппен алғанда 30-40 пайызға 
жоғары бағаланады. Ол үшін 
автоматтандырылған арнайы 
платформа жасалуда. Плат-
формада еліміздегі барлық 
елді мекенде орналасқан 
жер учаскелері, үйлер, 
әртүрлі құрылыстар тіркеліп, 
бағаланып, нарықтағымен 
сәйкестендіріледі. 

Корпорация арқылы қан-
дай бағдарламалармен не-
сие алуға болады және оны 
кімдердің алуына мүмкіндігі 
бар? Айталық, «Кеңдала» 
бағ дарламасы арқылы көк-
темгі егіс және жинау жұ-
мыстарына жылдық 5 пайыз-
бен қаржы беріледі. Жылда 
бұл бағдарламаға 1,5-2 млрд 
теңге қаражат қарастырылса, 
биыл 2 млрд теңгедей қар-
жы игеріліп, көктемгі егін 
жұмыстары толықтай қар-
жыландырылған. «Агробиз-
нес» бағдарламасы бойынша 
ауыл шаруашылығындағы 
кез келген  жобалар қаржы-

ландырылады. Оның ішінде 
егіншілік, мал және өңдеу 
шаруашылығына бе ріледі. 
Бұл бағытта кәсіпкер 6 пай-
ызбен несие алуына бола-
ды. Биылға бөлінген 5 млрд 
теңге қаржы игерілуде. 
«Іскер» бағдарламасы арқылы 
микроқаржылар кәсібін 
жаңа бастап жатқандарға бе-
ріледі. Несие 6 пайызбен 7 
жыл мерзімге дейін қарас-
тырылған. «Жастар несиесі» 
аты айтып тұрғандай, 21-
35  жас аралығындағы кә-
сіп  керлерге 2,5 пайызбен 5 
млн теңгеге дейін қар жы-
ландырылады. 

Облыс бойынша несие 
алуға өтініш білдіргендердің 
басым бөлігі мал шаруа шы-
лығын, оның өнімін өңдеуге 
қаржыландыруды сұраған. Ал 
қыс бойы және ерте көктемде 
көкөніс пен жеміс-жидектің 
барлығы Иран, Түркіменстан, 
Қытай, Өзбекстан, Арген-
тина, Пәкістаннан келеді. 
Өзімізде жергілікті жер-
де бұл бағытты дамытуға 

мүмкіндіктер жоқ па? Оған не 
кедергі? Сауалымызға кор по-
рацияның облыстағы филиал 
директоры Маханбет Тұр ма-
ханов былайша жауап берді. 

– Өңірдің ауа райының 
қолайсыздығы, жердің құ-
нар сыздығы көкөніс пен 
жеміс-жидек бағытын өр кен-
детуге кедергі болып тұр. Ал 
жайылымдық жер көп бол-
ғандықтан кәсіпкер лердің ба-
сым бөлігі мал шаруашылығы 
мен оның етін өңдеуге көңіл 
бөлуде. Ауыл шаруашылығын 
әр тарап тандыруға, жылыжай 
өндірісін дамытуға қаржылай 
қолдау көрсетуге дайынбыз ,– 
деді ол. 

Ауыл шаруашылығын, 
оның әр саласын өр кен-
детуге бағытталған бағ дар-
ламаларға биыл басым дық 
берілуде. Өңірде жы лыжай 
шаруашылығын өр кен де-
туге мүмкіндік бар. Алайда 
бізде оны өзге елден әкеліп, 
үстіне пайызын қосып 
сатқан әлдеқайда тиімді. Бұл 
жағынан алыпсатарлардың 
айы оңынан туып тұр. Оңай 
қаржы тауып, тез байығанды 
жақсы көреміз. Бірақ, маң-
дайымыз терлеп, беліміз 
бүгіліп, Жер ананың берген 
несібесін теруге келгенде 
құ  лықсыздық танытамыз? 
Еңбектенгеннен гөрі бізге 
анда-санда такси болып, бес-
он теңге тапқан олжа. Бір күн 
кезекшілікте тұрып, екінші 
күні демалатын күзетшілік 
жұмысты да қолайлы са-
наймыз. Сөйте тұра, «қазақ 
неге байымайды, ауыл неге 
өркендемейді, сала неге да-
мымайды?» деп ұрандаймыз.  
Өкінішке орай, бүгінгі 
шындықтың бірі – осы. Әлде 
тіршілік ауанын өзгертуге  
кедергі келтіретін  себеп бар 
ма? Ой қоссаңыз болады!

БАСПАНА ЖӘНЕ 
АЗЫҚ-ТҮЛІК 
МӘСЕЛЕСІ

ҚР Премьер-министрі Әлихан Смайыловтың 
төрағалығымен өткен ҚР Президентінің 

сайлауалды бағдарламасының 44 - тармағының 
іске асырылуы жөніндегі Республикалық штаб 

отырысында 7 жыл ішінде 111 млн шаршы 
метр тұрғын үй салу мәселесі қаралды. Күн 

тәртібіндегі екінші мәселе  әлеуметтік маңызы 
бар азық-түлік тауарларының бағасын реттеуге 

қатысты болды. Жауапты сала басшылары 
баяндама жасап, тиісті тапсырма алды.

Штаб отырысынан кейін облыс әкімі Нұрлыбек 
Нәлібаев өткізген мәжілісте берілген тапсырмалардың 
өңірде орындалу барысы талқыланды. Аймақ бас-
шысы Қызылорда облысында 2023-2029 жылдары 
қаржыландырудың барлық көздерінен 5041,5 мың 
шаршы метр тұрғын үй салу жоспарланғанын атап 
өтті.

– Биылғы төрт айда аймақта 174,3 мың шар-
шы метр тұрғын үй пайдалануға берілген. Бұл өткен 
жылдың осы кезеңімен салыстырғанда 102,4%-
ға тең. «Қуатты өңірлер – ел дамуының драйвері» 
ұлттық жобасы аясында биыл қаржыландырудың 
барлық көздерінен 692,3 мың шаршы метр тұрғын 
үйді пайдалануға беру жоспарланған. Бұл жоспар жыл 
аяғына дейін толығымен орындалуы керек. Осы ретте, 
Ерлан Кәрімбекұлы, қала және аудан әкімдіктерімен 
бірлесіп, жоспардың мерзімінде және толық орын-
далуын қамтамасыз етуді тапсырамын. Жылды 
қорытындылағанда бұл көрсеткіш артығымен орын-
далуы керек, – деді облыс әкімі.

Бюджет қаражатына  салынатын көпқабатты 
тұрғын үйлер сапалы әрі оның құрылысы уақытылы 
аяқталуы бақылауда болуы тиіс. Сондай-ақ халықтың 
әлеуметтік осал топтарына сатып алуға жоспарланған 
1000 пәтер мерзімінде ел игілігіне берілуі керек. 

Күн тәртібіндегі екінші мәселеге орай, облыста ин-
фляция деңгейі сәуір айында 103,7 пайызды құрағаны, 
ал республикада бұл көрсеткіш 104,2 пайыз екені атап 
өтілді. 

Осы ретте, Қызылорда облысы бойынша сауда және 
тұтынушылардың құқықтарын қорғау департаментіне 
сауда орындарындағы әлеуметтік маңызы бар 
азық-түлік тауарлары бағасының сауда үстемесінің 
сақталуына мониторинг орнату, бақылау жасау 
жүктелді. Қызылорда қаласы мен аудан әкімдіктері 
шекті сауда үстемесінің қатаң сақталуы туралы 
кәсіпкерлер арасында түсіндірме жұмыстарын жүргізуі 
керек. Оған қоса апта сайын ауыл шаруашылығы 
өнімдерінің жәрмеңкесін өткізу міндеті қойылды. Ал 
облыстық ауыл шаруашылығы және жер қатынастары 
басқармасы «Байқоңыр» әлеуметтік-кәсіпкерлік кор-
порациясымен бірлесіп, маусымаралық кезеңде тиімді 
тауар интервенцияларын жүргізу үшін тұрақтандыру 
қорының жүктемесін қамтамасыз етуі тиіс. Күріш 
өңдеуші кәсіпорындар өзге өңірлердегі сатып алу-
шылармен делдалсыз келісім жасағаны маңызды. Ол 
үшін тиісті  министрліктермен бірлесіп, өңірлердің 
әлеуметтік корпорациялары,  бизнес өкілдерінің 
қатысуымен кездесу ұйымдастыру мүмкіндіктерін 
қарастыру қажет.

Облыс әкімінің баспасөз қызметі

Облыс әкімі 
Нұрлыбек Нәлібаев 

өңірге іссапармен 
келген «AMANAT» 

партиясы жанындағы 
«Жер Аманаты» 
республикалық 

комиссиясының 
мүшелері, ҚР 

Парламенті Мәжілісінің 
депутаттары Мұрат 
Әбенов, Бақытжан 
Базарбек және  ҚР 

Ауыл шаруашылығы 
министрлігі Жер 

ресурстарын басқару 
комитеті төрағасының 

орынбасары Айдос 
Абдрахмановпен 

кездесті. 

Кездесуде аймақ басшы-
сы комиссияның жұмысына 
сәттілік тілеп, облыстың 
аграрлық саласының бағыт-
бағдарын таныстырды. Ко-

миссия мүшелері 2022 және 
2023 жылдары «Жер Аманаты» 
жобасы бойынша атқарылған 
жұмыстар мен алдағы жоспар-
лар туралы айтты.

«Жер Аманаты» республи-
калық комиссиясы мүшелерінің 
Сыр өңіріне сапары 2 күн бойы 
жалғасты. Олар Жалағаш, Сыр-
дария аудандарында ауыл тұр-

ғын дарымен және шаруа қожа-
лықтары иелерімен кездесті. 
Пар тияның облыстық филиа-
лында жер мәселесі бойынша 
тұр ғын дарды қабылдады.

КОМИССИЯ МҮШЕЛЕРIМЕН КЕЗДЕСТI

АУЫЛ ШАРУАШЫЛЫҒЫ

Айсәуле ҚАРАПАЕВА,
«Сыр бойы»Sb

ҚАРЖЫЛАЙ 
ҚОЛДАУ КӨП, 
БІРАҚ...

Еліміздің экономикалық әлеуетін көтеретін негізгі күретамыр – ауыл 
шаруашылығы. Асыраушы саланың егіншілік, жеміс-жидек, көкөніс, төрт түлікті 

түлету, тағы басқа да толып жатқан бағыттары бар. Бүгінде күнкөрісіміздің басым 
бөлігін құрайтын саланы дамытуға қандай басымдық берілуде? Үкімет тарапынан 
қолға алынған бағдарламалардың нәтижесі қалай? Жалпы істің көзін табуға ынта 

білдіргендер үшін қандай қолдау бар?

Табиғат – тіршілік атау лы -
ның құтты қоныс-мекені, тір-
шіліктің түлеп өсуіне қажетті 
нәрі, жер бетіне көрік берген 
сәні. Ал оны қаз-қалпында өс-
келең ұрпаққа аманаттауда эко-
лог мамандардың еңбегі ерен.

Сонау 1988 жылы Ком-
мунистік партияның орталық 
комитеті, Жоғарғы кеңес және 
КСРО министрлер кеңесінің 
«Елімізде табиғатты қорғау ісін 

түбегейлі қайта құру» тура-
лы Жарлығы қабылданып, 
қоршаған ортаны қорғау ор-
гандары құрылып, қызметтерін 
бастаған болатын.

– Қоршаған ортаны эко ло-
гиялық сауықтыру және та биғи 
ортаның салауатты тыныс-
тіршілігін қамтамасыз ету-
де өзіндік үлесін қосып келе 
жатқан Сыр елінің экология 
саласының мамандары төл 

мерекелеріңіз құтты болсын!
БҰҰ-ның Бас Ассамблея-

сының шешімімен 1972 жылы 
5 маусым – Дүниежүзілік 
қоршаған ортаны қорғау күні 
болып белгіленді. Мемлекеттің 
экологиялық ахуалы көрші 
елдерге өзінің кері әсерін 
тигізетіні белгілі. Экологиялық 
проблемалардың шекарасы 
жоқ. ҚР халықаралық деңгейде 
қабылданған қоршаған орта 
және оны дамыту жөніндегі 
декларацияға қосылып, ауқым-
ды шаралар іске асыруда, – деді 
облыс әкімінің орынбасары 
Н.Сақтағанов.

Шарада аймақтың эколо-
гиялық ахуалының жақсаруына 
қосқан елеулі үлесі үшін ҚР 
Экология және табиғи ресурс-

тар вице-министрінің және об-
лыс әкімінің Алғыс хатымен 
эколог мамандар марапатталды.

Н.Сақтағанов облыстық 
табиғи ресурстар және таби-
ғат пайдалануды реттеу бас-
қармасының басшысы М.Құр-
ман баевты мерейлі 60 жасқа 
толуына байланысты арнайы 
құттықтады.

Дөңгелек үстелде мамандар 
еркін пікір алмасты. Сонымен 
қатар, қоршаған ортаны қорғау 
саласында жылдар бойы еңбек 
етіп, аймақтың экологиясын 
жақсартуға елеулі үлес қосқан 
сала ардагері Қ.Шапшаңов 
марапат иелерін құттықтап, 
экологияның маңыздылығын 
атап өтті.

– «Арал дағдарысы» – 
Арал бассейнінде өмір сүретін 
35 млн адамға әсерін тигізіп 
отырған, адамзат тарихындағы 
аса ірі экологиялық зардап. 6 
млн гектардан асатын аймақ 
тұзды шөлге айналды. Арал 
теңізінің құрғаған ұлтанында 5 
жыл ішінде 1 млн гектардан аса 
аумақта сексеуіл егіледі, – деді 
Н.Сақтағанов.

Мұнан бөлек кездесу-
де Байқоңыр мәселесі, қатты 
қалдықтар, көгалдандыру, қо-
қыс өңдеу, ғылыми жаңалық тар 
жайы талқыланды.

ЭКОЛОГИЯЛЫҚ ПРОБЛЕМАЛАРДЫҢ 
ШЕКАРАСЫ БОЛМАЙДЫ

Кеше облыс әкімдігі ғимаратында «5 маусым – 
Дүниежүзілік қоршаған ортаны қорғау күніне» және 
экология саласының құрылғанына 35 жыл толуына 

орай салтанатты шара өтті.

Sb Айдар САЙЛАУОВ,
«Сыр бойы»

Жарнама. Жарнама. Жарнама
«Сыр бойы», «Кызылординские вести», «Ақмешіт 

апталығы», «Ақмешіт жастары» және ауданның барлық 
басылымдарына хабарландыру орналастырғыңыз келсе:  
70-00-52  телефон ы арқылы байланысуға болады.

№85 (20558) 6 маусым, сейсенбі 2023 жыл

НазарSb

ЖАРАМСЫЗ ДЕП ЕСЕПТЕЛСІН

Жақсылық Рамазан Рашидұлының атына 
Қызылорда облысы бойынша қылмыстық атқару жүйесі 
департаментінен  берілген ИЛ №02280 қызметтік куәлігі 
жоғалуына байланыс ты жарамсыз деп есептелсін.

***
Жеке кәсіпкер Аманкулова Ляззат  Ережеповнаның 

(ЖСН 780217402300) мөрі жоғалуына байланысты жа-
рамсыз деп есептелсін.

Sb
Дәуіржан ЕЛУБАЕВ,
«Сыр бойы»

Қаламқас Әбуова 1939 жылы 15 қарашада қазіргі 
Ж.Махамбетов, бұрынғы Киров совхозында дүние есігін 
ашқан. Туған ауылының бастауыш мектебінде сауат ашып, 
кейін қаладағы №6 орта мектепте білім алған.

Тумысынан білімге құштар, зерек болып өскен ол 1959 
жылы Мәншүк Мәметова атындағы педагогикалық училищені 
тәмамдайды. Сол жылы Қызылөзек елді мекеніндегі №39 мек-
тепте мұғалім болып еңбек жолын бастады. Алдыңғы буын 
өкілдерінен үйренуден, тәжірибелі мамандардан тәлім алу-
дан жалықпаған ізденімпаз жан аз уақытта өзін кәсіби маман 
ретінде танытып үлгерді.

Тәлімі асыл парасат иесі ұстаздық ұлы қызмет екенін үнемі 
есте тұтып, білімін жетілдіруді мақсат етті. Сөйтіп, Н.Гоголь 
атындағы педагогикалық институттың сырттай бөлімінде 
оқуын жалғастырды. Институттың қазақ тілі мен әдебиеті 
факультетін бітіргеннен кейін Қызылорда қаласы Ғ.Мұратбаев 
атындағы №161 орта мектепте ұстаздық етті. Кейін Сәкен Сей-
фуллин атындағы №4 мектепке ауысып, бұл білім ордасын-
да да қарапайымдылығы, қазақылығы бұзылмаған, әдептен 
аттамаған қасиеті қаншама шәкіртке бағыт-бағдар болды. 

Ұмытылмас ұлағат иесін көп жыл қызметтес болған ардагер 
ұстаз Жібек Есенжолова өз мамандығын шебер меңгерген жан 
ретінде еске алады.

– Қаламқас апайды 1967 жылдан бері білемін. Бір мектеп-
те зейнетке шығып кеткенше бірге жұмыс істедік. Мектебіміз 
орысша-қазақша аралас еді. Орыс кластарында әртүрлі ұлттың 
балаларына қазақ тілі мен әдебиетінен сабақ беретін. Ол кез-
де әлі қазақ тілін онша мойындамайтын еді. Солай бола тұра, 
Қаламқас апайдың сабағында басқа ұлттың балалары тек 
қазақша сөйлейтін, – деп еске алады Ж.Есенжолова.

Қаламқас Әбуқызы 1998 жылы 42 жыл еңбек өтілімен зей-
нетке шықты. Өзінің қырық жылдан астам ұстаздық қызметінде 
мыңдаған шәкірттерді тәрбиелеп шығарды. Олардың санасын-
да білім, жүрегінде ізгілік нұрын ұялатты, өміріне қажетті білім 
берді.

Шәкірттерінің арасында техника ғылымдарының докто-
ры, профессор, Ұлттық Ғылым Академиясының академигі, 
Қазақстанның еңбек сіңірген қайраткері Қылышбай Бисенов, 
мемлекет және қоғам қайраткері, Қызылорда облысының әкімі 
болған Гүлшара Әдбіқалықова, ұстаз Сәуле Оспанова, таны-
мал эстрада әншісі, Қазақстанның еңбек сіңірген қайраткері 
Мәдина Сәдуақасова, Роза Қойшыбаева, құрылысшы, белгілі 
кәсіпкер Қанағат Сақтағанов, дәрігер Гүлмира Әлиева секілді 
ел мақтанышына айналып, түрлі салада өзінің еңбегімен таны-
лып жүргендері қаншама?!

Жақсылық пен ізгілікке толы еңбек және өмір жолы 
жастарға, ұстаздар қауымына әрқашан үлгі болды.Ұмытылмас 
ұлағат иесі отбасында да өте парасатты адам еді. Әйел затына тән 
инабат, ибаны, одан артық білетін адам жоқ сияқты көрінетін. 
Жақын-жуығы оны отбасының татулығын, ағайынның қарым-
қатынасын сақтаған керемет кісі ретінде еске алады.

– Сондай мейірім иесі енді жоқ. Ондай қасиет Қаламқас 
әпкеме Алланың берген сыйы шығар деп ойлаймын. Іздейсің, 
аңсайсың, амал жоқ. Әулетте әпкеміздің «Шежіре апа» деген 
аты бар еді. Кім кімнен тарағанын талдап айтып беретін, – 
дейді сіңлісі Кенжегүл Әбуова.

Жары Мәдібек Ибраев көп жыл өңірдің қаржы саласында 
еңбек етті. Қызылорда қалалық партия комитетінде, қалалық 
халықтық бақылау комитетінде басшылық қызметтерді абы-
роймен атқарды. Облыс пен қала деңгейіндегі басшылық 
қызметтерде өңірдің өркендеуіне үлесін қосты. Сыр елінің 
дамуына еңбек сіңірген, еліне танымал азамат бірнеше мәрте 
қалалық мәслихат депутаты әрі тексеру комиссиясының 
төрағасы болды. Қаламқас Әбуқызы өмір дариясында бір 
жүзген, қуанышта да, қайғыда да бірге болған арқасүйері екеуі 
үш бала тәрбиелеп өсірді. Бүгінде екеуінен өрбіген ұрпақ түрлі 
салаларда қызмет етіп, ел дамуына өз үлес қосуда.

Қаламқас Әбуқызы үлгілі ғұмыр кешкен асыл жар, абзал 
ана, ұлағатты ұстаз ғана емес, таза көңілді дос ретінде де көп 
адамның жүрегінде қалды.

– Менің жарым Ордабек Момынқұлов 1970 жылы 
Қызылорда қаласындағы аяқкиім фабрикасына басшы болып 
келді. Екі қызымызбен осында қоныс аудардық. Сол кезде 
Мәдібек Ибраев, Шәміл Нұрымгереев, Айтбай Ыстықбаев, 
Сергей Мироновичтің отбасыларымен танысып, бұл 
таныстығымыз бүгінге дейін жалғасқан достыққа ұласты. Олар-
мен достығымыз таза жүректен, бір-бірімізді шын пейілмен 
түсінгеннен пайда болды. Қаламқас менің бауырымдай еді. 
Әпке деп сырласушы едім. Ойланып сөйлейтін, не айтса да таза 
жүрекпен айтып тұрғанын сезіп, сенуші едім, – деп еске алады 
Жаңыл Құрманова.

Саналы ғұмырын болашақ ұрпақ тәрбиесіне сарп еткен 
Қаламқас Әбуқызының жарқын бейнесі көз алдымызда. Ақ 
жүректі абзал жанның үлкеннің де, кішінің де көңілін таба 
білетін ұлағаты көпке үлгі. 

Ардақты қалыбынан таймай, көпшіл мінезімен бағаланған 
жан ұмытылмайды. Өнегелі өмірінде өшпестей өсиет, ізгілікті 
із қалдырған оның орны биіктегі тұғырынан түскен жоқ. 

ҰМЫТЫЛМАС 
ҰЛАҒАТ

Соңында суылы 
қалып отырған 

уақыт самұрығын кім 
тұғырына қондырған?! 

Әйтсе де, өткен 
күннің қараңғылығы 
қоюлана түскенмен, 

шығыстан найза бойы 
көтерілген күн секілді 
жарық шашып, өшпес 

із қалдырып кеткен 
жандар болады. Талай 

шәкіртіне адалдық 
пен адамдық жолын 

танытқан, жас ұрпақты 
елін, жерін сүюге 

тәрбиелеген, саналы 
ғұмырының қырық жылдан астамын ұстаздыққа 

арнаған Қаламқас Әбуқызы сондай жанның бірі еді. 
Жүзін топырақ жасырғанына жыл өтсе де, ізгілік лебі 

әлі есіп тұр...

Осындай еңбек адамдарының жеткен 
жетістіктері – қашанда ел мерейі, ертеңгі 
ұрпақ үшін үлгі-өнеге. Жарты ғасырға 
жуық ғұмырын адам өмірі үшін арпалыс-
пен өткізген хирург 1956 жылы Арал ау-
даны Ақшатау ауылында дүниеге келген. 
1976 жылы Қызылорда ауылшаруашылық 
техникумының ветеринария бөлімін, 
1986 жылы Целиноград мемлекеттік ме-
дицина институтының емдеу факультетін 
бітірген. 1987 жылы Қызылорда облыстық 
ауруханасында хирург, ортопед-травма-
толог мамандығы бойынша интернатура-
ны аяқтаған.

Қарасай Нұров дәрігерлік еңбек жолын 
1987 жылы Ленинск, қазіргі Байқоңыр 
қалалық ауруханасында дәрігер-
ординатор болып бастады. Кейін сонда 
хирургия бөлімінің меңгерушісі, Ресей 
Федералдық ме дициналық-биологиялық 

агенттігінің №1 медициналық бөлім-

шесінің хирургия және травматология 
бөлімінің меңгерушісі, Қармақшы ауда-
ны Төретам ауылындағы емханада хи-
рург дәрігер қызметтерін абыроймен 
атқарды.

Антына адал, міндетіне жауапты ма-
ман 2016 жылдан облыстық медицина 
орталығының Байқоңыр қаласындағы 
филиалын басқарып, 2019 жылы зейнет-
ке шықты. Құрметті еңбек демалысына 
шыққан соң да Байқоңыр қаласындағы 
көпсалалы аурухананың жалпы хирур-
гия бөлімінің меңгерушісі болды. Қазіргі 
таңда Байқоңыр қаласы көпсалалы 
ауруханасының консультативтік-
диагностикалық бөлімінің меңгерушісі. 
Сондай-ақ, қоғамдық жұмыстарға бел-
сене қатысып, атсалысып, жастарға үлгі 
болып белсенділігін қай ортада болсын 

көрсетіп жүрген жан. Бүгінде Байқоңыр 
қаласындағы медицина қызметкерлері ар-
дагерлер кеңесінің төрағасы. Сондай-ақ, 
қалалық көпсалалы аурухана жанындағы 
«Денсаулық» бастауыш партия ұйымын 
ашып, өзі басшылық етті.

Қарасай Нұров – өзінің дәрігерлік 
еңбек жолында мыңдаған жанды ажал 
аузынан арашалап, халықтың құрметіне 
бөленіп жүрген майталман маман. Ал-

маты, Астана, Шымкент, Мәскеу, 
Курган, Волгоград, Киев және Минск 
қалаларының жетекші клиникаларын-
да бірнеше рет біліктілігін арттырып, 
хирургиялық және травматологиялық 
операциялардың жоғары технологиялық 
әдістерін меңгерген. Салада 43 жылдай 
еңбек еткен ол өз мансабында 7 мыңнан 
астам ота жасады.

Халыққа қалтқысыз қызмет көрсетіп 
келе жатқан білікті дәрігердің еңбегі 
бағаланып, әр жылдары Байқоңыр 
қаласындағы медицина саласына қосқан 
үлесі үшін Құрмет грамоталарымен, Ресей 
Федералдық медициналық-биологиялық 
агенттігінің Құрмет грамотасымен, 
сондай-ақ Қазақстан Республика-
сы Денсаулық сақтау министрлігінің 
Құрмет грамотасымен, «Қазақстан Ре-
спубликасы денсаулық сақтау ісінің 
үздігі» төсбелгісімен, басқа да көптеген 
мерекелік медальдармен марапатталған. 
Қазақстан Республикасының құрметті 
азаматы.

Мамандығына мансап деп қарамай, 
адамгершілік парызым деп білген ол 20-
дан астам жас хирургты оқытты. Бүгінде 
шәкірттері Қазақстанда және шетел-
дерде табысты еңбек етуде. Байқоңыр 
қаласының медицина саласына зор үлес 
қосып, қалада тұңғыш қазақ медициналық 
мекемесінің ашылуына тікелей ықпал 
еткен ол әріптестерінен бөлек, аймақ 
халқының да құрметіне бөленіп келеді.

ҚҰРМЕТ

ДӘРІГЕР МЕРЕЙІ

Биболат СӘТЖАН,
«Сыр бойы»

Sb

Атақ пен марапат азамат абыройына өлшем емес. Кейде «Құрметті 
азамат» атағының беделін осы марапатты иеленген азаматтар биіктетіп 

тұрады. Мәселен, белгілі хирург, травматолог-ортопед, рентгенолог 
дәрігер Қарасай Нұровты жұртшылық денсаулық сақтау саласының 

майталманы ретінде ерекше құрметтейді. Ол – Байқоңыр қаласының 
тарихында дәрігерлер арасынан «Байқоңыр қаласының құрметті 

азаматы» атағын алған тұңғыш қазақ.

– Былтыр алғашқы мүгедектіктің 
қарқынды көрсеткіш деңгейінің 2020, 
2021 жылдармен салыстырғанда едәуір 
өскені байқалады. Кейінгі 3 жылдың 
қорытындысы жастық, жыныстық, 
нозологиялық құрамы бойынша мүге-
дектіктің жасарғанын, еңбекке қабілет-
ті жастағы адамдардың алғашқы мүге-
дектікке шығу басымдығын көрсетеді.

Қала, аудандар бөлінісінде алғашқы 
мүгедектік белгілеу көрсеткіші Қызыл-
орда қаласы, Арал, Қазалы, Жалағаш, 
Сырдария аудандарында жоғары дең-
гейде екені анықталды. Ал қалалық 
медициналық ұйымдар бойынша алғашқы 
мүгедектік белгілеу көрсеткіші №1, №6, 
№3 қалалық емханаларда, «Alexey Sultan 
Akhmet» ЖШС, «Сенім» ЖШС, №4 және  
№5 қалалық емханаларда өсу байқалады, 
– дейді департамент басшысының меди-
циналық-әлеуметтік сараптама мәселелері 
жө ніндегі орынбасары Тілеукүл Мырзах-
метова. 

  Ересектер арасындағы алғашқы 
мүгедектіктің нозологиялық құрамы бой-
ынша бірінші орында жүрек-қан айналым 
жүйесі аурулары, екінші орында қатерлі 
ісіктер болғанымен, кейінгі жылдары көз 
аурулары салдарынан  мүгедектер саны 
өсуде. Сонымен қатар жарақаттар сал-
дарынан алғашқы мүгедектікке шығу да 
9,8%-дан 11,6%-ға өскені анықталды.

Өңірдегі бала мүгедектігі – 
медициналық-әлеуметтік сараптаманың 
өзекті мәселелерінің бірі. Мәселен, был-
тыр 18 жасқа дейінгі балалар арасында 
мүгедектікке 945 бала шыққан. 2021 жылы  
бұл көрсеткіш 748 болған, яғни, есепті 
кезеңде 197 балаға көбейген. Балалар ара-
сында алғашқы мүгедектікке шығудың 
нозологиялық құрылымы бойынша 
бірінші орында – жүйке жүйесі аурулары. 
Оның салдарынан алғашқы мүгедектікке 
шыққандардың үлес салмағы 31,6%-дан 
35,4%-ға  өскен. Екінші орында –  туа 
біткен даму ақаулары, деформация және 
хромосомдық ауытқулар. Ол бойынша 
танылған мүгедектігі бар балалардың 
үлесі 35,2%-дан 29%-ға төмендегені 
байқалады. Үшінші орындағы  тыныс алу 
органдарының аурулары 5,7%-дан 7,7%-ға 
өссе, төртінші орында тұрған эндокриндік 
аурулар, тамақтану және зат алмасудың 
бұзылуы аурулары 3,6%-дан 4,2%-ға 
өскені байқалады.

– Биылғы 1 сәуірдегі жағдай 
бойынша  облыстағы мүгедектігі бар 
адамдардың жалпы саны 32012, оның 
ішінде ересектер – 26043, мүгедектігі 
бар балалар – 5969. Биылғы 3 айда 664 
қызмет алушыға алғаш рет мүгедектік 
тобы тағайындалды. Есепті мерзімде 
10 мың адамға шаққандағы алғашқы 
мүгедектіктің қарқынды көрсеткіші 7,9% 
құрады (2022ж. I тоқсан –7,2%, 2021ж. 
I тоқсан –7,1%, 2020ж. I тоқсан – 7,3%). 
Республикалық көрсеткіш – 7,1%. Тал-
дау көрсеткендей, кейінгі 3 жылда 
аталған көрсеткіштің өсуі байқалады. 
Алғаш рет мүгедектік тағайындалған 409 
ересек адамның 293-і (71,6%) жұмысқа 
жарамды жастағылар болса, 77-сі 
(28,4%) – зейнеткерлер. Қала, аудандар 
бөлінісінде алғашқы мүгедектік белгілеу 
көрсеткіштері Қызылорда қаласы, Арал, 
Жалағаш, Сырдария, Жаңақорған аудан-
дарында елеулі өскені байқалады. Ере-

сектер арасында алғашқы мүгедектікке 
шығудың нозологиялық құрылымын тал-
дап, өткен жылмен салыстырғанда бірінші 
орында тұрған қан айналымы жүйесінің 
аурулары салдарларынан алғашқы 
мүгедектікке шыққандар 24%-дан 26,4% 
-ға өскен. Екінші орында – қатерлі ісік ау-
рулары. Оның көрсеткіші өткен жылмен 
салыстырғанда 21,1%-дан 21,8%-ға өскен. 

Үшінші орында – көз аурулары. Ол бой-
ынша алғаш рет танылған мүгедектік 13% 
болып, былтырмен салыстырғанда  бір 
деңгейде. Төртінші орындағы жарақаттар 
салдарынан алғашқы мүгедектікке 
шығу 12%-дан 10,5%-ға төмендеген. 
Нақтырақ айтқанда, биылғы I тоқсан 
қорытындысымен ересектер арасында 
қан айналымы жүйесінің аурулары және 
қатерлі ісік аурулары салдарынан алғашқы 
мүгедектікке шыққандардың өткен жыл-
мен салыстырғанда өскені байқалады, – 
дейді Тілеукүл Мырзахметова. 

Сондай-ақ, маман алдыңғы 2 жылмен 
салыстырғанда биылғы 3 айда алғашқы 
мүгедектіктің I-II ауыр топтарының 
өскенін, ал III топтың төмендегенін айта-
ды. Бұл көрсеткіш алғашқы куәландыруға 
келген науқастардың аурудың асқынған 
түрлерімен, ауыр дәрежеде тіркелетінін 
білдіреді.

18 жасқа дейінгі балалар арасында 
мүгедектікке 254 бала шыққан, былтырғы 
3 айда бұл көрсеткіш 212 болған, яғни, 
есепті кезеңде 42 балаға көбейген. Балалар 
арасында алғашқы мүгедектікке шығудың 
нозо логиялық құрылымы бойынша  
салыс  тырғанда бірінші орында жүйке 
жүйесі ауруларының салдарынан алғашқы 
мүгеде к тікке шыққандардың үлес салмағы 
30,2%-дан 36,6%-ға өскен. Екінші орын-
дағы туа біткен даму ақаулары, деформа-
ция және хромосомдық ауытқуларынан 
танылған мүгедектігі бар балалардың үлес 
салмағы 33,5%-дан 30,3%-ға төмендегені 
байқалған. Ал үшінші орындағы тыныс алу 
ор гандарының аурулары 4,7%-дан 10,2%-
ға өссе, төртінші орыннан көрі нетін пси-
хикалық бұзылулар және мінез-құ лықтың 
бұзылуы 2,4%-дан 3,9%-ға өскен.

– Биылғы алғашқы тоқсан қоры тын-
дысында балалар арасында жүйке жүйесі 
ауруларынан, туа біткен даму ақаулары, де-
формация және хромосомдық ауытқулар 
салдарынан алғашқы мүгедектікке шыққан 
балалардың үлесі төмендемей отырғаны, 
тыныс алу органдары ауруларының өт-
кен жылмен салыстырғанда екі есе-
ге өскені, психикалық бұзылулар және 
мінез-құлықтың бұзылуы ауруларының 
қайта өсу үрдісі байқалады. Талдау 
бары  сында сондай-ақ, алғашқы мүге-
дек тікке шығудың мынадай себептері 
анық  талды. Облыстық денсаулық сақ-
тау басқармасының мәліметіне қара-
ғанда былтыр облыс бойынша жалпы 
ауру шаңдық көрсеткішінің 2021 жылмен 
(692023) салыстырғанда өскені байқалады 
(708568). Оның ішінде ересектер арасында 
451043-тен 471361-ге, атап айтқанда, ере-
сектер арасында қан айналымы жүйесінің 
аурулары 23471-ден 23787 адамға, көз ау-
рулары мен оның қосалқы аурулары 15164- 
тен 15415 адамға және жарақат 18230-дан 
19720 адамға өскен. Сәйкесінше, ересек-
терде бұл аурулар салдарынан алғашқы 
мүгедектік белгіленгендер көбейгені 
байқалады. Ал жалпы аурушаңдық 
көрсеткіші бойынша балалар арасында 

жүйке жүйесі ауруларының 2021 жыл-
мен салыстырғанда 11231-ден 11495-ке, 
туа біткен даму ақаулары, деформация 
және хромосомдық ауытқулар 1845-тен 
2264-ке, эндокриндік, тамақтану және 
зат алмасудың бұзылуы аурулары 3462-
ден 3525-ке өскен. Осы орайда өңірдегі 
алғашқы мүгедектікке шығу көрсеткішінің 
артуына жалпы аурушаңдықтың 

көбеюі негізгі себеп болып отыр. 
Аурушаңдықтың өсуіне экологияның 
кері ықпал ететіні жоққа шығарылмайды. 
Талдау нәтижелері көрсеткендей, ересек-
тер арасында алғашқы мүгедектікке шығу 
көрсеткіштерін құрайтын нозологиялар 
бойынша пациенттерде бұл ауру түрлері 
кеш анықталады. Асқыну дәрежесінің ау-
ырлауы бойынша мүгедектіктің 1-2 ауыр 
топтары өскен. Медициналық емдеу іс-
шараларының уақытылы көрсетілмеуінен 
асқынулар мүгедектікке әкеліп соға-
тынын көрсетеді, – дейді Тілеукүл 
Тәңірбергенқызы.

Аурудың алдын алып, бастапқы меди-
циналық санитарлық көмек көрсетуде 
емханалардың ролі ерекше екені белгілі. 
Кейінгі жылдары оларға жүктелген міндет, 
атқаратын қызметі тіпті күшейді десек 
қателеспейміз. Осы орайда   қаладағы 
іргелі медициналық мекеменің бірі – №3 
қалалық емханаға бардық. Ондағы дәрі-
гер лік консултативтік кеңес төрайымы  
Гүлнара Битаевамен жолығып, ол кісіге 
жоғарыда айтылған сұрақтарымызды 
қойған едік. 

– Шынында кейінгі кезде қоғамда 
ауру да, мүгедектік те өсіп отырғаны 
байқалады. Мысалы, біздің емхана бой-
ынша былтыр 1105 мүгедек болған, қазіргі 
кезде олардың саны 1161-ге жетіп отыр. 
Оның 425-і – бала, 736-сы – ересектер.  
Былтыр емханаға тіркелген тұрғындардың 
бір бөлігі жаңадан ашылған емханаға ау-
ыстырылды. Соның өзінде мүгедектік 
азаймай отыр. Былтыр 218 науқас алғаш 
мүгедектік алды. Ал 2021 жылы 196 
болған. Оның ішінде ересектер – 112, ба-
лалар – 106. Биылғы алғашқы тоқсанда 
57 науқас алғаш мүгедектік алса, соның 
28-і балалар үлесінде, 29-ы – ересек. Жал-
пы қазіргі кезде емхана 50432 тұрғынға 
қызмет көрсетеді. Нозология бойынша 
сараласақ, ересектер арасында қан ай-
налым жүйесінің аурулары, яғни, жүрек, 
инсульт, инфаркт аурулары,  қатерлі ісік 
және көз аурулары алдыңғы орында. Ал 
балаларда тыныс жолы аурулары бірінші 
орынға шығып тұр. Былтыр бірінші 
орында туабітті ақаулар болған. Екінші 
орында туабітті ақау, үшінші орында 
ДЦП, яғни, сал аурулары. Бұған не себеп 
десек, меніңше біріншіден, шала туған 
балалардың көбеюі деп ойлаймын. Қазір 
500 грамдық шала туған баланы есепке 
алып, оны әрі қарай емдеп, адам қатарына 
қосады. Бірақ ол балада бәрібір қандай 
да бір ауру қалады. Туабітті ақаулардың 
артуы, тыныс жолы ауруларының көбеюі 
содан деп ойлаймыз. Екіншіден, науқасты 
диспансерлік есепке алғаннан кейін 
оларға оңалту шаралары жүргізілуі керек. 
Міне осы жағы жетіспейді. Біздің өңірде 
оңалту орталықтары бар, дегенмен олар 
жеткіліксіз. Бір бала кемінде жылына екі 
рет арнайы ем-дом алуға тиіс. Бізде кезекті 
ұзақ күтіп қалатын жағдайлар болады. Сал 
ауруы, туабітті ақаулар ұзақ әрі жүйелі 
емді қажет етеді. Сондықтан ата-аналар 

кезекті ұзақ уақыт күткісі келмейді. Оған 
қоса оңалтуға тек мүгедектігі барлар ғана 
емес, диспансерлік есепте тұратын өзге де 
балалар, науқастар жіберілетінін ескер-
сек, жағдайды түсінуге де болады. Мы-
салы, биыл мүгедектігі бар балалардың 
Талсуаттағы оңалту орталығына 76-сы 
жіберілді. Былтыр 49 бала оңалтудан өткен. 
Пандемияға байланысты оңалту шарала-
ры азайып қалған еді, қазір қалыпқа келді. 
Жеке клиникалар да көптеп ашылып жа-
тыр. Бірақ олар ақылы, сондықтан көбінің 
қаржысы жете бермейді. 

Балалар арасында түрлі аурудың 
артуының тағы бір себебі аналардың 
денсаулық көрсеткішінің төмендігімен 
де байланысты. Қазіргі кезде ұрпақ 
өрбіту жасындағы әйелдердің денсаулық 
индексі өте төмен деңгейде. Екінің бірі 
қаназдықпен, түрлі инфекциялық ау-
рулармен ауырады. Әйелдің бойындағы 
ауру міндетті түрде балаға беріледі. 
Сондықтан олардың денсаулығына мән 
беруіміз керек. Одан бөлек, қазір әйелдер 
нәрестелерін емізбейді, жасанды сүтпен, 
қосымша тамақтармен тамақтандырғанды 
жөн көреді. Бұл бала денсаулығына зи-
янын тигізуде. Әйтпесе мүгедектігі бар 
жандарға көрсетіліп отырған әлеуметтік 
көмектер өте көп. Жәрдемақыдан бөлек, 
қажетті тұрмыстық заттар, құралдар тегін 
беріледі, – дейді Гүлнара Есенгелдіқызы.

Дәрігердің айтуынша, бір отбасын-
да екі, үш  мүгедек бала тәрбиеленетін 
жағдайлар кезігеді. Әсіресе аутизм, көз 
аурулары кейінгі кезде белең алып отыр. 
Маман ол аурулардың басты себебі – гад-
жет екенін айтады. 

– Қазір оңалту орталықтары аз 
емес. Оларға кезекпен жіберіледі. Мүмкін 
қолжетімділік аздау болып қалатын 
шығар. Бірақ қажет еткен жанды, баланы 
көмексіз қалдырмаймыз. Көпшілікте «ше-
тел медицинасы керемет» деген түсінік 
бар, олай емес. Әрине, ағза алмастыру 
секілді кейбір күрделі операцияларды жа-
сауда, кейбір сирек кездесетін ауруларды 
емдеуде шетел медицинасының мүмкіндігі 
мол шығар, бірақ өзіміздің отандық ме-
дицина да жақсы дамып келеді. Тек 
тұрғындарға бұл жөнінде дұрыс, нақты 
ақпарат жетпей жатуы мүмкін. Жыл-
дан жылға балаларды оңалту көмегі ар-
тып келеді. Керісінше, балалар арасында 
түрлі ақаулардың, аурулардың анықталуы 
да артып отыр. Өзім акушер-гинеколог-
пын. Бұрын жүктілікті уақытынан бұрын 
үзу көрсеткіші көп болатын. Қазір олай 
емес, туа біткен ақау бола тұра, өмір сүру 
мүмкіндігі болса біз жүктілікті үзбейміз. 
Негізі қандай ақау болса да ата-анасының 
рұқсатынсыз шешім қабылданбайды. 
Туабітті ақауы бар балалардың өмір сүру 
ұзақтығы да жыл сайын ұзарып келеді.  
Алдағы уақытта да оңалту шараларына 
көңіл бөлінеді, – дейді №6 қалалық емха-
на бас дәрігері Жаннат Қожарипова. 

Ал жуырда ғана журналистерге арнап 
брифинг берген облыстық денсаулық 
сақтау басқармасы басшысының ана мен 
бала денсаулығын қорғау жөніндегі орын-
басары Мая Мирзанова аймақта ерекше 
балаларға жасалып жатқан жұмыстарға да 
тоқталған болатын. 

– Өңірде ерекше балаларға 
арналған «Қамқорлық» оңалту орталығы 
былтыр ашылған болатын. Бүгінгі күнге 
дейін  онда 2500-ге жуық бала ем алды. 
Ал оның 25,3 пайызы – мүгедектігі бар 
балалар. Осы ретте  ерекше балалардың 
толыққанды ем алуы үшін «Қамқорлық» 
орталығын бірнеше аудандарда ашуды 
жоспарлап отырмыз, – деді ол.

Алла ешкімді баламен сынамасын 
деп тілейік. Себебі  «баламның табанына 
кірген тікен маңдайыма қадалсын» дейтін 
әрбір ата-ана үшін перзентінің ауруынан 
асқан қасірет жоқ. 

МҮГЕДЕКТІГІ БАР АДАМДАР 
НЕГЕ КӨБЕЙДІ?

Қызылорда облысының маман дан дырылған 
ауданаралық экономикалық сотына Қызылорда облы-
сы, Сырдария ауданы, Шіркейлі ауылында орналасқан 
«Мади Қажы атындағы» ЖШС  қатысушыларының 
кезектен тыс жалпы жиналысының 2022 жылғы 26 
тамыздағы №1 хаттамалық шешімін заңсыз деп та-
нуды және күшін жоюды, «Мади Қажы атындағы» 
ЖШС-нің  қатысушылары құрамынан шығарып, 
жарғылық капиталға салым ретінде берген жер 
үлестерін  нақтылы бөліп беруді міндеттеу бойынша 
талап арыз берілді (судья Б.Е.Елшібеков).

ҚР АПК-нің 51-бабына сәйкес серіктестік 
құрылтайшылары үшінші тұлға ретінде тартылуға 
жататындықтан, азаматтық сотқа, егер іс тараптардың 
біреуіне қатысты олардың құқықтарына немесе 
міндеттеріне әсер етуі мүмкін болса, бірінші сатыдағы 
сот іс бойынша шешім шығарғанға дейін талап 
қоюшының немесе жауапкердің жағына процеске 
кірісе алады.

Осыған орай, серіктестік қатысушылары 
аталған азаматтық іс бойынша талаптарын дербес 
мәлімдемейтін үшінші тұлға ретінде азаматтық іске 

тартылғандықтан процеске қатысуға құқылы.
Мекен-жайы: Қызылорда қаласы, Әйтеке би 

көшесі, №29, байланыс телефоны: +7 (7242) 55-98-51, 
8 747 332 14 80.

Хабарлама беруші: «Мади Қажы атындағы» ЖШС 
Мекен-жайы: Қызылорда облысы, Сырдария ауда-

ны, Шіркейлі ауылы, Ж.Құттыбаев көшесі, №2, бай-
ланыс телефоны: 8 776 670 62 33, 8 705 733 90 50.

(БСН 040440019227 Сырдария ауданының Әділет басқармасында 
2004 жылдың 11 сәуірінде тіркелген)

ХАБАРЛАНДЫРУ

Бізге белгілі мәлімет, екі 
мыңыншы жылдардың басында 
Қазақстанда 23 мың бас киік қалыпты. 
Содан соң Үкімет оларды қорғау бой-
ынша шара қабылдады. Дұрысы, 
киіктерді пайдалануға қатысты мора-
торий енгізілді. Сол қатаң қорғаумен 
жойылуға аз қалған аңның саны 
артқан. 20 жылдан астам уақытта 
олардың саны 2 млн-ға жуықтады. 
Айтып отырғанымыз биылғы 
көрсеткіш. Әрі ешкісінің төлдемеген 
уақытындағы санақ. Ал былтыр киік 1 
млн 318 мың бас болатын. 

Иә, биылғы әуе санағы бойын-
ша киік саны үш популяция бой-
ынша 597 мың басқа артқан. Оның 
ішінде ең көп шоғырланған Орал 
популяциясындағы саны – 1,13 млн, 
ал Үстіртте 39700 бас киік. Бетпақдала 
популяциясындағы киік саны биыл 
745 мыңнан асқан. Ал 4 жыл бұрын 
мұнда небәрі 111 мыңнан асатын. 

Айтпақшы, биыл да әдеттегідей 
«Киік» акциясы өтті. Жылдағы 
дәстүрмен 15 сәуір мен 15 мамыр 
аралығын қамтыған акцияның 
міндеті – облыс аумағындағы киік 
пен өзге де аңдардың тыныштығын 
күзету. «Охотзоопром» ӨБ» РМҚК 

өңірлік филиалының мәліметінше, 
бұған 35 инспектор, 12 автокөлік, 6 
мобильдік топ жұмылдырылған.

– Жалпы киік біздің облыс 
аумағында да күрт көбейді. Оның 
себебі, санының артуы. Көп болған 
соң олар да қоныс ауыстырып, жай-
ылым іздейді. Ал акцияға келер 
бол сақ, бұл еліміздің 12 облысын-
да ұйым дастырылады. Бұған дейін 
айтқа нымыздай, былтыр жүргізілген 
арнайы санақтың нәтижесінде киік 
саны 1318 мың басқа көбейген еді. 
Ал биыл 1900 мың бастан асты. 
Екіншіден, облыс аймағында да киік 
төлдеді. Бұрын олар қыста ғана келіп, 
лақтайтын уақытта басқа өңірге 
қоныс аударатын. Бұл – 30 жыл дан 
бері болмаған жайт, – дейді «Охот-
зоопром» ӨБ» РМҚК өңірлік филиа-
лының басшысы Расул Маханов. 

Сондай-ақ акция барысында 
«Қызылорда-Ақтөбе», «Қызылорда-
Жезқазған» және «Қызылорда-
Түркістан» бағытындағы жолдарға 
мобильдік топтар мен арнайы бе-
кеттер жұмыс істепті. Жыл басынан 
бері инспекторлар қаскөйлердің 6 
қылмыстық әрекетіне тосқауыл бо-
лып, істі құқық қорғау органдары-

на тапсырған. Сонымен қатар, 4 
әкімшілік құқық бұзу дерегі бойынша 
айыппұл өндіріліпті. 

«Охотзоопром» ӨБ» мекемесімен 
бірге әр жыл сайын облыстық ор-
ман шаруашылығы және жануар-
лар дүниесі аумақтық инспекциясы 
табиғи ресурстар мен табиғат пайда-
лануды реттеу басқармасы, облыстық 
полиция департаментінің табиғатты 
қорғау полициясы, республикалық, 
облыстық БАҚ өкілдері және өзге де 
органдармен бірлескен арнайы іс-
шара жоспары жасалып, бекітіледі. 
Осы бойынша табиғат мүлкін ара-
шалау бағытында аталған мекеме 
қызметкерлері бірлескен рейдтерді 
тұрақты жүргізеді. 

Екіншіден, Орман шаруашылығы 
және жануарлар дүниесі комитеті 
былтыр желтоқсан айында бұйрық 
шығарды. Онда айтылғандай, 
ғылыми-зерттеу жұмыстары кезінде 
республиканың бүкіл аумағындағы 
киіктерді, олардың бөліктері мен де-
риваттарын пайдалануға қатысты 
мораторийді ғылыми негіздемеге 
сәйкес 2024 жылға дейін ұзартқан. Де-
мек, киік әлі де мемлекет қорғауында 
деген сөз.

МАЙДАН 
ШЕБІНЕН – 
ҚЫЗЫЛОРДАҒА 
Майдан даласынан жүздеген жұмыс-

шыларымен эвакуацияланған өнеркәсіп орын-
дары 1941 жылдың аяғында Қызылордаға келе 
бастады. Оларды орналастыру үшін жергілікті 
басшылық облыстың кәсіпорындары мен 
мекемелерінің ғимараттарын босату жөнінде 
шешім қабылдады. Көшіп келгендер үшін 105 
мың сомға тұрғын үйлер салынды. 

Осы жылдың желтоқсанына дейін сырттан 
келген 20 мың адамның 7223-і жұмысқа орна-
ластырылды. Оларға 101-466 сом мөлшерінде 
ақшалай жәрдем, 60 мың сомның тауарлары 
бөлінді.

Қазақстанға көшірілген 142 кәсіпорынның 
11-і Қызылорда облысына келді. Москваның 
«Реммашпуть», Харьковтың Дзержинский 
атындағы электротехникалық және екі балық 
консервілейтін зауыты, «Челюскинец» артелі 
тез іске қосылып, өнім бере бастады.

Жосалыда Харьков пен Мәскеуден 
көшірілген «Эмальштамп» пен  механикалық  
зауыт тары орналастырылып, монтаждау 
жұмыстары жедел жасалып, іске қосылды.

Мәскеудің «Парижская коммуна» аяқ 
киім фабрикасының жабдықтары Қызылорда 
қаласына орнықты. Мұнда күніне 2400 аяқ киім 
тігіліп, тапсырма артығымен орындалып отыр-
ды.

Көшіп келген кәсіпорындар облыстың 
өндірістік-техникалық дамуының негізін 
қалады. Соның арқасында өнеркәсіптің әртүрлі 
салалары құлашын кең жайып, облыс экономи-
касын өрге бастыруға сүбелі үлес қосты. Ауыл 
шаруашылығына бағытталған өңір соғыс жыл-
дарында индустриалды облысқа айналып, ерек-
ше рөлге ие болды. Металл өндірісінің жалпы 
үлесі 22,7-ден 39 пайызға, тігін бұйымдарын 
шығару 3,6-дан 5,7 пайызға өсті. Өндіріс 
орнындағы қызметкерлер мен жұмысшылар 
саны 12 мың адамға көбейіп, жылдық жалпы 
өнім 53 мың 551 сомға жетті.

Арнайы жер аударылған неміс ұлтын ау-
дандар бойынша орналастыру, азық-түлікпен, 
тұрғын үймен қамтамасыз ету туралы шешім 
1942 жылы 16 наурызда қабылданды.

Т.Есетов атындағы № 264 мектеп-лицей 
жанынан құрылған «Жаз самалы» күндізгі 

тынығу лагері өз жұмысын бастады. Лагерьде  
4 топ, 80 оқушы қамтылған. Спорттық, ән-би, 

қолөнер үйірмелері жұмыс жасауда. 

«Әрбір бала бақыт үшін жаралған!» тақырыбында 
лагерьдің ашылу салтанаты өткізіліп, мектеп-ли-
цей директоры Бек Сұлтанбекұлы лебізін білдірді. 
Мектеп-лицей жанындағы қосымша білім беру 
орталығының «Жас дарын» хор және «Көркем-ай» 
би үйірме мүшелері өнер көрсетіп, ән мен биден 
шашу шашты. Жазғы тынығу лагерінің демалушы-
ларына көтеріңкі көңіл-күй сыйлады. 

Сонымен қатар лагерьге келушілерге «Қауіпсіз 
жаз» тақырыбында балалар жарақатының алдын алу 
туралы мәліметтер беріліп, түсіндірілді.

«СБ» ақпарат

Майдан шебінен эвакуацияланған өнеркәсіп 
орындарын орналастыру жайлы, 

25 қыркүйек, 1941 ж.
Облыстық архив қорынан

Облыстық жастар 
ресурстық орталығында PhD 
доктор, Анкара Қажы Байрам 

Вели университеті Түрік 
фольклоры кафедрасының аға 

оқытушысы, жерлесіміз Бекарыс 
Нұримановтың «Құтадғу білік» 

аудармасының таныстырылымы 
өтті.

«Мың жыл бұрын ел билеген 
ерлердің тәжірибесі» атты жаңа 
жинақты жерлесіміз Жүсіп Бала-
сағұнның «Құтадғу білік» еңбегінің 
ескі түрікше түпнұсқасынан проза 
үлгісінде аударып көпшілік оқыр-
манға ұсынып отыр.  

«Құтадғу білікті» аудару жұмысы 
ХІХ ғасырдың соңына таман бастал-
ды. Бүгінге дейін неміс, түрік, өзбек, 
ағылшын, қытай, ұйғыр, қазақ, 
қырғыз, әзербайжан және тағы басқа 
да тілдерге аударылды. Оның ішінде 

өлең түрінде де, қарасөз түрінде де 
тәржімаланғандары бар. 

Бұл шығарманың қазақ тілінде 
төрт аудармасы бар. Біріншісі 
Асқар Елубаевқа, екіншісі Әбжан 
Құрышжанұлына, үшіншісі Берікбай 
Сағындықұлына, төртіншісі Бекарыс 
Нұримановқа тиесілі. Алғашқы екеуі 
өлең түрінде, кейінгі екеуі – жолма-
жол мағыналық аударма. 

– Кітапта он ғасыр бұрын 
өмір сүрген бабаларымыздың 
бізге жолдаған сәлемі бар. Түп-
тамырымызды тануға табанды 
еңбектер жасалып жатқан дәуірде 
тұрмыз. Байырғы бабаларымызбен 
қайта қауышу үшін бізге «Құтадғу 
білікті» оқу керек. Бәрінен бұрын 
Жүсіп атамыздың кітап жазудағы 
ниетіне тәнті болам. Ниет болма-
са, өз заманында жазылған басқа да 
қанша кітаптан оқ бойы оза шауып, 
бүгінгі ұрпақтың қолына түспес те 
еді. Шығарма – халқымыздың сол 
дәуірдегі мәдениеті мен өмір салты-
нан, ел басқару дәстүрі мен ондағы 
қағидаларынан хабар беретін құнды 
әдеби жәдігер. Кітап түркі дүниесіне 
ынталы жалпы оқырманға, оның 
ішінде ғылым, білім саласының ма-
мандарына арналған, – дейді Бека-
рыс Нұриманов.

Кездесуге жастар, сала мамандары 
мен өнер адамдары қатысты.

ЕЛ БИЛЕГЕН ЕРЛЕР 
ТӘЖІРИБЕСІ

ӘРБІР БАЛА 
БАҚЫТ ҮШІН 
ЖАРАЛҒАН

ДАРХАН ДАЛАНЫҢ 
КИЕСІ

Ержан ҚОЖАС,
«Сыр бойы»

12 жастағы өнерпаз бірқа тар қалалық, облыстық, 
респуб ликалық байқауларға, сайыстарға қатысып, 
жеңіс тұғырынан кө рініп жүр. Мәселен, дәулескер 
күйші Д.Нұрпейісованың 160 жылдық мерейтойына 
орай ұйым дас тырылған шараға белсене қатысқаны 
үшін мектеп дирек торы нан алғыс хат алса, ҚР 
Тәуел сіздігінің 30 жылдығына арнап өткізілген 
«Ұлы Дала дауысы» ІІІ республикалық балалар мен 
жасөспірімдер шығармашылық байқауының аспап-
та орындау номинациясы бойынша ІІ орын лауре-
аты атанды. «Жас жұлдыз» республикалық балалар 
мен жасөспірімдер арасындағы өнер байқауында 
жүзден жүйрек шығып, аспапта орындау жанры 
бойынша бас жүлдені жеңіп алды. Сонымен қатар 
республикалық «Тәуелсіздік – жыр, әнім» атты өнер 
байқауында да аспапта ойнау жанры бойынша бас 
жүл дені иеленді. Ал «Жұлдыз – АРТ» халықаралық 
байқауында аспаптық өнер номинациясы бойынша 
ІІ дәрежелі лауреат атанды. 

Асланның бойындағы домбыра тарту өнерін 
дамытуда білім ұясының рөлі айрықша. Мұндағы 
домбыра және халық аспаптары үйірмесі талабы 
бар балғындарға халқымыздың күйлерін, жыр-
термелерін  таныстырып, оларды аспапта ойнауды 
үйретеді. Шәкірт бойынан өнерге деген қабілетті 
тап басып танып, оны әрі қарай дамытуға күш са-
лып жүрген білім ұясынан талай дәулескер күйшілер 
мен дүлділ домбырашылар шығары сөзсіз.  Ал 
халқымыздың қасиетті қара домбырасының киесін 
түйсінген өнерлі өрен – Асыланға талабыңа нұр 
жау сын дейміз.

Өнерлі өрен

Айнұр БАТТАЛОВА, 
«Сыр бойы»

Аслан Айтмұхамед – 
ұлттық өнерді дәріптеп, 

оның қадір-қасиетін бой-
ына сіңіріп жүрген 

жеткіншек. Ол 
облыс орта-

лығындағы «Orda 
school» жеке 

мектебінде 
оқиды. 

Кішкен-
тайынан 

домбыраға 
деген 

қызығушылығы 
жас өнерпазды 

өзі білім ала-
тын мектептегі домбыра және халық 

аспаптар үйірмесіне қатысуға жетеледі. 
Ұстаздарының айтуынша, Аслан ән-күй, 
жыр-термелерге жаны құмар. Өнермен 

қатар сабағын да жақсы оқиды. 

Қазақ танымындағы киіктің киелі 
екенін біз талқылап жатпаймыз. Кең 

далада жүйткіген жануар жайында 
аңыз да көп, жаратылыс жайлы әңгіме 
де жетерлік. Тағы бір дерек, киіктің төл 

мекені қазақ даласы деседі. Расымен 
солай. Өйткені, бөкеннің 90 пайыздан 
астамы біздің республика аймағында 

тіршілік етеді.
Ащы шындық, бір уақытта қыруар 

киікті құртуға өзіміз үлес қостық. Етінен 
бөлек, тағы бір дүниесіне құнықтық. 

Теке біткенді топырлата қырып атып, 
сан келі мүйізді шетелге арттық. 

Осындай қуғын көрген жануар сонда 
да қазақ даласынан безбепті. Әсіресе 

тоқырау жылдары тым азайса да, 
үйренген аймақтан алыстамаған. 

Сарыарқа мен Сыр, Торғай мен 
Орал маңында, кей-кейде Ресейдің 

Астрахань жеріне дейін өтіп, кейін 
қайтып келіп отырған.


